
ҚАЗАҚСТАН РЕСПУБЛИКАСЫНЫҢ 
ЗАҢЫ


Қазақстан Республикасының кейбір заңнамалық актілеріне Қазақстан Республикасында микроқаржылық және коллекторлық қызметті реттеу мәселелері бойынша өзгерістер мен толықтырулар енгізу туралы


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. «Микроқаржылық қызмет туралы» 2012 жылғы 26 қарашадағы Қазақстан Республикасының Заңына  (Қазақстан Республикасы Парламентінің Жаршысы, 2012 ж., № 20, 120-құжат; 2014 ж., № 4-5, 
24-құжат; № 10, 52-құжат; № 11, 61-құжат; № 19-I, 19-II, 96-құжат; № 22, 131-құжат; № 23, 143-құжат; 2015 ж., № 22-VI, 159-құжат; 2016 ж., № 6, 
45-құжат; № 24, 126-құжат; 2017 ж., № 9, 21-құжат; № 22-III, 109-құжат; 2018 ж., № 10, 32-құжат; № 14, 44-құжат; 2019 ж., № 2, 6-құжат; № 7, 
37-құжат; № 15-16, 67-құжат):
1) 3-бапта:
1-1-тармақтың 3) тармақшасы мынадай редакцияда жазылсын:
«3) микроқаржы ұйымдарының заңды тұлғаларға республикалық бюджет туралы заңда тиісті қаржы жылына белгіленген айлық есептік көрсеткіштің жиырма мың еселенген мөлшерінен аспайтын мөлшерде қамтамасыз етілетін не қамтамасыз етілмейтін және (немесе) жеке тұлғаларға республикалық бюджет туралы заңда тиісті қаржы жылына белгіленген айлық есептік көрсеткіштің он мың еселенген мөлшерінен аспайтын мөлшерде қамтамасыз етілетін не  республикалық бюджет туралы заңда тиісті қаржы жылына белгіленген айлық есептік көрсеткіштің бір мың еселенген мөлшерінен аспайтын мөлшерде қамтамасыз етілмейтін микрокредиттер беру жөніндегі қызметі жатады.»;
2) 7-бапта:
3-тармақтың 5) тармақшасындағы «талап етуге құқылы емес.» деген сөздер «талап етуге;» деген сөздермен ауыстырылып, мынадай мазмұндағы 6) және 7) тармақшалармен толықтырылсын: 
«6) микрокредит алуға өтініш берген күнге негізгі борыш және (немесе) есепке жазылған сыйақы бойынша кепілді және кепілсіз банктік қарыздар және (немесе) микрокредиттер бойынша бір айдан көп өтелмеген мерзімі өткен берешегі бар жеке тұлғаларға микрокредит беруге;
7) уәкілетті органның нормативтік құқықтық актісіне сәйкес клиент-жеке тұлғаның төлем қабілеттілігін талдамай қарыз және тиісті қаржы жылына арналған заңнамада белгіленген ең төмен күнкөріс деңгейінен аз кірісі бар жеке тұлғаларға микрокредиттер беруге құқылы емес.».
2. «Коллекторлық қызмет туралы» 2017 жылғы 6 мамырдағы Қазақстан Республикасының Заңына (Қазақстан Республикасы Парламентінің Жаршысы, 2017 ж., № 9, 20-құжат; № 22-ІІІ, 109-құжат; 
2018 ж., № 14, 44-құжат; 2019 ж., № 2, 6-құжат; № 7, 37-құжат; № 15-16, 
67-құжат):
1) 3-бапта:
2-тармақ мынадай редакцияда жазылсын: 
«2. Коллекторлық агенттіктің атауында мiндеттi түрде «коллекторлық агенттік» деген сөздер қамтылуға тиiс. Коллекторлық агенттіктің атауын қысқартуға жол берілмейді.
Заң тұлға кемінде он миллион теңге мөлшерінде қалыптастырылған жарғылық капиталы болған жағдайда коллекторлық агенттіктердің тізіліміне енгізілуі мүмкін. Коллекторлық агенттіктер тізіліміне енгізілмеген заңды тұлға коллекторлық қызметті жүзеге асыруға, өзін коллекторлық қызметпен айналысушы ретінде сипаттауға, сондай-ақ өз атауында «коллекторлық агенттік» деген сөздерді, олардан туындайтын, өзін коллекторлық қызметті жүзеге асырады деп болжататын сөздерді пайдалануға құқылы емес.»;
2) 5-бапта:
5-тармақтың 9) тармақшасындағы «жария етуге тыйым салынады.» деген сөздер «жария етуге;» деген сөздермен ауыстырылып, мынадай мазмұндағы 10) тармақшамен толықтырылсын:  
«10) жазбаша хабарламаларды қоспағанда, борышкердің жұмыс берушісімен өзара іс-қимыл жасауға тыйым салынады.»;
3) 15-бапта:
1-тармақтың 19) тармақшасы мынадай редакцияда жазылсын: 
«19) осы Заңның 5-бабында көзделген коллекторлық қызметті жүзеге асыру қағидаларын, уәкілетті орган бекіткен этикалық талаптарды қамтитын коллекторлық агенттіктердің борышкерлермен жұмыс істеу стандартын  және осы Заңда және Қазақстан Республикасының өзге де нормативтік құқықтық актілерінде белгіленген өзге де талаптарды сақтауға мiндеттi.»;
4) 17-бапта:
2-тармақ мынадай мазмұндағы 7) тармақшамен толықтырылсын: 
«7) этикалық талаптарды қамтитын коллекторлық агенттіктердің борышкерлермен жұмыс істеу стандартын  бекітеді.».
2-бап. Осы Заң алғашқы ресми жарияланған күнінен кейін бір ай өткен соң қолданысқа енгізіледі. 

Қазақстан Республикасының 
            Президенті

